На основи члена 185. пасус 1, а у вязи зоз членом 28. пасус 5. точка 1. и пасус 6. Закона о основох системи образованя и воспитаня («Службени глашнїк РС», число 88/17, 27/18 – др. закон, 10/19 и 6/20) и члена 15. и 16. пасус  2, члена 24. пасус 2. и члена 37. пасус 4. Покраїнскей скупштинскей одлуки о покраїнскей управи («Службени новини АП Войводини», число 37/14, 54/14 – др. одлука, 37/16, 29/17 и 24/2019), покраїнски секретар за образованє, предписаня, управу и национални меншини ‒ национални заєднїци п р и н о ш и:

ПРАВИЛНЇК

О ВИМЕНКОХ И ДОПОЛНЄНЮ ПРАВИЛНЇКА О ШКОЛСКИМ КАЛЕНДАРЕ ЗА ШТРЕДНЇ ШКОЛИ ЗОЗ ШЕДЗИСКОМ НА ТЕРИТОРИЇ АВТОНОМНЕЙ ПОКРАЇНИ ВОЙВОДИНИ ЗА ШКОЛСКИ 2020/2021. РОК
Член 1.
У Правилнїку о школским календаре за штреднї школи зоз шедзиском на териториї Автономней Покраїни Войводини за школски 2020/2021. рок («Службени новини АП Войводини», число 41/2020 од 22.6.2020. року) у члену 1. ше додава пасус 3. и вон глаши:
«Надополнєнє наставних дньох и наставних тижньох у ґимназийох и штреднїх фахових школох, по подполне число наставних тижньох и наставних дньох ше отрима у другим полрочу и будзе усоглашене з епидемиолоґийнима мирама и у складзе зоз прецену загроженосци безпечносци и здравя школярох и занятих.»

Член 2.
У члену 2. пасуси 2. и 3. ше меня и вони глаша:

«Перше полроче почина 1. септембра 2020. року, а закончує ше 18. децембра 2020. року. 

Друге полроче почина 18. януара 2021. року и закончує ше: 

· 25. мая 2021. року,  за школярох штвартей класи ґимназийох;  

· 1. юния 2021. року, за школярох штвартей класи штиророчних и трецей класи тророчних штреднїх фахових школох и
· 22. юния 2021. року, за школярох першей, другей и трецей класи ґимназийох и штиророчних штреднїх фахових школох, як и за школярох першей и другей класи тророчних штреднїх фахових школох.»

Член 3.
У члену 6. пасуси 2. и 5. ше меня и вони глаша:

«Жимски роспуст почина 21. децембра 2020. року, а закончує ше 17. януара 2021. гроку. 

Лєтнї розпуст за школярох першей, другей и трецей класи ґимназийох и штиророчних штреднїх фахових школох, як и за школярох першей и другей класи тророчних штреднїх фахових школох почина 23. юния 2021. року, а закончує ше  31. авґуста 2021. року.»
Член 4.

Таблїчкови приказ школского календару за штреднї школи зоз шедзиском на териториї Автономней Покраїни Войводини за школски 2020/2021. рок хтори состойна часц Правилнїка о школским календаре  за штреднї школи  зоз шедзиском на териториї Автономней Покраїни Войводини за школски 2020/2021. рок («Службени новини АП Войводини», число 41/2020 од 22.6.2020. року) ше заменює з новим таблїчковим преглядом школского календару за штреднї школи зоз шедзиском на териториї Автономней Покраїни Войводини за школски 2020/2021. рок, хтори состойна часц того Правилнїку.

Член 5.

Тот правилнїк ступа на моц осми дзень по обявйованю у «Службених новинох АП Войводини», а сходно члену 53. пасус 2. Закону о державней управи («Службени глашнїк РС», число 79/05, 101/07, 95/10, 99/14, 47/18 и 30/10 – др. закон) будзе обявени и у «Службеним глашнїку РС».
Покраїнски секретарият за образованє, предписаня, управу и национални меншини – национални заєднїци
Число: 128-61-645/2020-01

У Новим Садзе, 2.12.2020. року
ПОКРАЇНСКИ СЕКРЕТАР,
                                                                                            Жолт Сакалаш

